
Treguesit e cilësisë së të 
drejtave të punëtorëve: 
Ballkani Perëndimor më 2024
Paragrafët e mëposhtëm ofrojnë një përmbled-
hje të treguesve kryesorë në lidhje me cilësinë 
e të drejtave të punëtorëve dhe standardet e 
punës së denjë në rajonin e Ballkanit Perëndi-
mor. Fillimisht do t’i paraqesim tri shënime. Së 
pari, kur flasim për Ballkanin Perëndimor, flasim 
për shtatë korniza ligjore që kanë legjislacionin 
e tyre të punës, e këto janë: Shqipëria, Federata 
e Bosnjës dhe Hercegovinës, Republika Srpska, 
Mali i Zi, Kosova, Maqedonia e Veriut dhe Serbia. 
Shënimi i dytë ka të bëjë me disponueshmërinë 
e të dhënave. Domethënë, jo të gjitha të dhënat 
janë të disponueshme në mënyrë të barabartë 

në të gjitha kornizat ligjore. Edhe kur ato janë 
të disponueshme, ato mund të mos i refero-
hen të njëjtave periudha kohore. Së treti, met-
odologjitë e kërkimit të përdorura në statistikat 
zyrtare mund të ndryshojnë në mes vendeve, 
kështu që disa të dhëna nuk janë plotësisht të 
krahasueshme. Megjithatë, të dhënat e dis-
ponueshme na lejojnë të paraqesim një pamje 
të përgjithshme të situatës së punës. Ne do të 
vazhdojmë ta përditësojmë këtë informacion 
pasi që të dhënat ndryshojnë, dhe ato do t’i bë-
jmë të disponueshme në formën më të mirë të 
mundshme për palët e interesuara.

1. Të punësuar dhe të papunë
Rajoni i Ballkanit Perëndimor ka një popullsi prej rreth 16.8 milionë banorë, ku përafërsisht 5.3 milionë prej 
tyre janë të punësuar.

Shkalla më e lartë e papunësisë është në Maqedoninë e Veriut (12.5%), duke sfiduar seriozisht tregun e 
punës. Nga ana tjetër, Federata e Bosnjës dhe Hercegovinës ka shkallën më të ulët të papunësisë (7.5%). 
Shkalla mesatare e papunësisë në të gjithë rajonin është 10.3%.

Shteti Popullata  
(në milionë)

Persona të punësuar  
(në milionë)

Shkalla e  
papunësisë 

Serbia 6.6 2.3 9.4%

B&H - Federata 2.2 0.55 7.5%

B&H - RS 1.2 0.29 9.3%

Shqipëria 2.8 0.73 10.7%

Maqedonia e Veriut 1.8 0.7 12.5%

Kosova 1.6 0.425 10.9%

Mali i Zi 0.62 0.28 11.9%

2. �Paga minimale dhe Paga e jetesës (2024)
Nivelet e pagave minimale në të gjithë rajonin janë relativisht të ulëta. Paga mesatare minimale në rajon në 
vitin 2024 ishte përafërsisht 386€. Në vitin 2024, Mali i Zi ofroi pagën minimale më të lartë prej 450€. Ajo u rrit 
në 600€ për të diplomuarit e shkollave të mesme dhe 800€ për të diplomuarit universitarë në nëntor 2024. 
Megjithatë, edhe në Mal të Zi, paga minimale është e ulët kur krahasohet me pagën e jetesës e cila është 
dukshëm më e lartë. Mospërputhja sugjeron se paga minimale në rajon nuk i mbështet plotësisht punëtorët 
në mbulimin e nevojave të tyre bazë.

Përderisa nuk ka të dhëna zyrtare për pagën e jetesës, pra për pagën e mjaftueshme për t’i përmbushur ne-
vojat themelore sociale e ekzistenciale të punëtorëve dhe familjeve të tyre, llogaritjet e pavarura nga shoqëria 
civile dhe sindikatat sugjerojnë se pagat minimale aktuale mesatarisht mbulojnë vetëm rreth një të tretën e 
pagës së vlerësuar të jetesës në rajon.

Shteti Paga minimale 
në € 2024 (neto)

Paga e jetesës € Hendeku midis Pagës minimale 
dhe Pagës së jetesës

Serbia 406 1,235* Paga minimale mbulon 31,52% të 
Pagës së jetesës 

B&H - Federata 316 920** Paga minimale mbulon  
34,4% të Pagës së jetesës 

B&H - RS 460 920** Paga minimale mbulon 50% të 
Pagës së jetesës 

Shqipëria 360 1,004** Paga minimale mbulon 35,85% të 
Pagës së jetesës 

Maqedonia e Veriut 365 840** Paga minimale mbulon 43.2% të 
Pagës së jetesës 

Kosova 342 1,152*** Paga minimale mbulon 29.68% të 
Pagës së jetesës 

Mali i Zi 450 1,850*** Paga minimale mbulon 24.32% të 
Pagës së jetesës 

* Kalkulimi për 2023 / ** Kalkulimi për 2021 / *** Kalkulimi për 2024

3. Pensioni minimal (2024)
Pensioni mesatar minimal në rajon në vitin 2024 ishte 249€, duke mbuluar mesatarisht vetëm 22.5% të pagës 
së jetesës. Kosova ka pensionin më të ulët minimal prej 100€, ndërsa Mali i Zi ofron më të lartën me 450€. 
Këto shifra përfaqësojnë vetëm pensionet në bazë të viteve të shërbimit; nuk përfshihen pensionet më të 
ulëta, si ato për fermerët dhe pensionet sociale.

Shteti Pensioni minimal në € në 2024

Serbia   212

B&H - Federata   350 

B&H - RS   307

Shqipëria   177*

Maqedonia e Veriut   203

Kosova   100

Mali i Zi   450

* Të dhëna për 2023

4. Vdekjet dhe lëndimet në punë

Numri i fataliteteve të lidhura me punën tregon nivelin e sigurisë në vendin e punës. Rajoni ka mesatarisht 3 
vdekje të lidhura me punën për 100.000 punonjës në vit. Shkalla mesatare e vdekjeve të lidhura me punën në 
rajon është shqetësuese, duke sugjeruar se masat e sigurisë dhe inspektimi i punës janë të pamjaftueshme 
në shumë vende.

Shteti Vdekjet e lidhura me punë në 2023

Serbia                                           42

B&H - Federata N/A

B&H - RS           10

Shqipëria                                30

Maqedonia e Veriut                15

Kosova                15*

Mali i Zi        6*

* Të dhëna për 2022.

5. �Orari mesatar javor i punës, kontrata me afat 
të pacaktuar dhe inspektimet e punës

Sipas të dhënave të disponueshme të Eurostat, zakonisht punëtorët punojnë më shumë orë në Ballkanin 
Perëndimor në krahasim me mesataren e BE-së. Në vitin 2023, orët mesatare javore të punës në punën 
kryesore në Serbi dhe Bosnjë dhe Hercegovinë ishin respektivisht 41.7 dhe 41.4 orë, ndërsa Mali i Zi raportoi 
42.8 orë në vitin 2020. Kjo është dukshëm më e lartë se mesatarja e BE-së prej 35.9 orësh. Vlen të përmendet 
se shumë njerëz në rajon mbajnë punë të shumta për të përballuar jetesën, që do të thotë se orët aktuale të 
punës janë shumë më të larta se që tregojnë statistikat.

Përdorimi i kontratave me afat të pacaktuar ndryshon në gjithë Ballkanin Perëndimor. Serbia, Mali i Zi, Maqe-
donia e Veriut dhe Bosnje-Hercegovina kanë norma të larta të kontratave me afat të pacaktuar, që e kalojnë 
70%. Nga ana tjetër, Shqipëria dhe Kosova kanë një mbulim dukshëm më të ulët të kontratave me afat të 
pacaktuar, ndërmjet 40% dhe 50%. Kontratat me afat të caktuar zakonisht zgjasin deri dy ose tre vjet, me 
përjashtim në Maqedoninë e Veriut, ku kontratat me afat të caktuar mund të zgjaten deri në pesë vjet, teksa 
në Kosovë edhe deri në dhjetë vjet.

Inspektoriatet e punës janë të pafinancuara dhe me staf të pamjaftueshëm, me një mesatare prej vetëm një 
inspektor për çdo 10.000 punëtorë.

Shteti Kontrata me afat të 
pacaktuar (%)

Inspektorë të punës  
(për 10,000 punëtorë)

Serbia 80% 0.92

B&H - Federata N/A N/A

B&H - RS 85% 1.23

Shqipëria 43% 1.29 

Maqedonia e Veriut 82% 1.6

Kosova 40.7% 0.91 

Mali i Zi 71.6% 1.28

Këshillat socio-ekonomik, si organe trepalëshe brenda të cilave duhet të zhvillohet dialogu social në niv-
el kombëtar, ekzistojnë në të gjithë rajonin, por nuk janë funksionalë, shpesh të penguar nga mungesa e 
vullnetit politik për t’u angazhuar në dialog kuptimplotë dhe për të miratuar reformat e nevojshme. Është e 
rëndësishme të theksohet se investitorët e huaj nuk marrin pjesë në dialogun social që duhet të zhvillohet 
brenda këshillave socio-ekonomik.

6. �Pushimi prindëror, i lindjes dhe i atësisë
Rajoni ka dallime të konsiderueshme në politikat e pushimit prindëror, duke përfshirë lejen e lehonisë dhe 
atë të atësisë. Shumica e vendeve ofrojnë 12 muaj pushim të lehonisë, por skemat e pagesës dhe kushtet 
ndryshojnë.

Shteti Pushimi i lindjes, atësisë dhe prindërimit

Serbia Pushimi i lehonisë është i detyrueshëm për tre muaj. Prindërit mund të vendosin se 
cili do ta përdor për nëntë muajt e ardhshëm.

B&H - Federata Pushimi i lehonisë është i detyrueshëm për 42 ditë pas lindjes. Leja prindërore zgjat 
deri në 12 muaj në total, por prindërit duhet të vendosin se cili do ta përdorë atë.

B&H - RS Pushimi i lehonisë është i detyrueshëm për 60 ditë pas lindjes. Leja prindërore zgjat 
deri në 12 muaj në total, por prindërit duhet të vendosin se cili do ta përdorë atë.

Shqipëria
Pushimi i lehonisë zgjat deri në 12 muaj dhe është i detyrueshëm për 63 ditë pas 
lindjes. Leja prindërore mund të ndahet, por prindërit duhet të vendosin se cili do ta 
përdorë atë.

Maqedonia e Veriut Pushimi i lehonisë, i cili mund të ndahet midis nënës dhe babait, zgjat deri në nëntë 
muaj.

Kosova Pushimi i lehonisë zgjat deri në 12 muaj. Baballarët mund ta përdorin deri në 3 ditë 
pushim me pagesë pas lindjes.

Mali i Zi

Pushimi prindëror zgjat deri në 12 muaj. Të dy prindërit kanë të drejtë ta përdorin atë 
në pjesë të barabarta. Është i mundur transferimi i lejes prindërore nga njëri prind te 
tjetri, pas 30 ditësh nga fillimi i tij. Prindi i punësuar ka të drejtë ta shfrytëzojë lejen 
prindërore edhe nëse prindi tjetër është i papunë.

Për t’i lexuar të gjithë treguesit e cilësisë së të drejtave të punëtorëve në rajonin e Ballkanit Perëndimor, ju lutem klikoni 
këtu: https://decentworkbalkans.com/sq/fakte/

Ky dokument përmbledhës është krijuar nga:

Ky projekt është realizuar në kuadër të Koalicionit Rajonal të Punës së Denjë, një rrjet prej 45 OJQ-ve dhe sindikatave në 
Ballkanin Perëndimor të përkushtuar ndaj avancimit të të drejtave të punës.

https://decentworkbalkans.com/sq/fakte/

